
НҰРПЕЙІСОВ



◼ Əбдіжəміл Кəрімұлы Нұрпейісов 22 қазан 1924 ж. Қызылорда облысы 
Арал ауданының Үшкөң ауылда туған. 

◼ Қазақстанның халық жазушысы, XX ғасырда қазақ əдебиетіне зор үлес 
қосқан суреткерлердің бірі, қоғам қайраткері. 

◼ 1941-1945 жылдардағы Ұлы Отан соғысы ардагері, Оңтүстік жəне 
Прибалтика майданында, Луганск түбінде миномёт ротасында саяси 
қызметкер, кейін штабист ретінде Балтық маңында Курляндия 
плацдармындағы шайқастарға қатысқан.

ӨМІРБАЯН



◼ Əбдіжəміл əдебиеттегі алғашқы қадамын бірден сүйекті жанр – романнан 
бастады. 

◼ Ұлы Отан соғысынан жаңа оралған майдангер іштен тебіндеген албырт 
шабыты қолына қалам ұстатқанда, ақ қағазға алдымен қанды ұрыстан, өмір 
мен өлім айқасынан алған əсерін түсіреді. 

◼ Ол əсердің молдығы сонша, əскерден босанысымен, төрт-бес жыл бойы 
табан аудармай істеген еңбегі «Курляндия» атты қалың романды дүниеге 
келтіреді (1950). Көркемдік бітімі көңіл тойғандай шықпады десек те, бұл 
шығарма əдебиетке өз қазынасымен, тың суреттерімен қосылды. 

◼ «Күткен күн» (1958) дүние шығарманың көркемдік сапасын жетілдіру 
мақсатында өнделді. Кейбіреулер «Курляндия» «сын көтермейтін нашар» 
шығарма десті. 

ШЫҒАРМАШЫЛЫҒЫ



◼ Майданнан қайтқан жас офицер Əбдіжəміл туған жерімен қаншама сағынып 
қауышса, оған деген махаббатын роман жанрының кең байтақ өрісінде шын 
жүректен жырлап шығуға соншама ынтыққандығын шығармашылығынан 
айқын аңғартады.

◼ Жазушының «Қан мен тер» романының дүниеге келу сыры осы сөздерде 
жатыр. 

◼ «Қан мен тер» трилогиясын құрайтын «Ымырт» (1961), «Сергелдең» (19б4), 
«Күйреу» (1970) романдарынан, атының өзінен-ақ байқалып тұрғандай, 
төбеден жарқырап тұрған күнді аз кезіктіреміз.

◼ Өзінің бас кейіпкері Еламан тəрізді туынды ұдайы дерлік томырылып, үнсіз-
түнсіз тұнжырап түнерген қалпынан жазбайды. Соның өзінде де туған 
өлкеге деген сүйіспеншілік сезімінің орны бөлек.

◼ Прозашының туған халқына, оның жазира даласына деген сүйіспендігі 
елінің кең қолтық мінезін, шалқар əнін, салқар көштей шұбатылған тарихын 
эпостық құзарға көтере суреттеуінен аңғарылады.

«ҚАН МЕН ТЕР» ШЫҒАРМАСЫ



◼ «Қан мен тер» трилогиясы – ел, халық, оның əлеуметтік тағдыры туралы шығарма. 
Уақыты өзгергенімен, заманалық зəрулігі өзгермейтін туынды. Соңғы жетпіс жылғы 
алтын əдебиетімізді мысқа балағысы келетін қайсыбір неонигилист даңғойлар бұл 
романға тап күресін жазғандықтан ескірді деп мін де тақты.

◼ «Қан мен тер» трилогиясын қазіргі тəуелсіздік мұнарасынан, демократиялық көзқарас 
тұрғысынан оқығанда, оның қазақ шындығынан бұра тартқан жерін табылмайды. Қайта 
коммунистік үстем идеологияға қайшы пікірлерді жолықтырып, «бұны қырағы цензура 
қалай жіберді екен?» деп қалуға негіз бар.

◼ Еламан өміріндегі ілкі əлеуметтік сілкініс кездейсоқ оқиғадан басталады. Арал 
промселінің қожайыны «тентек Шодыр» атанған Федоров əлі дұрыстап қата қоймаған 
теңізге балықшыларды зорлап айдап салады. Жалданған балықшыларды басыбайлы 
құлы есепті ұрып соғады. Өзіне де қол көтерген соң іштей кіжініп жүрген Еламан суға 
кеткен балықшыларды сұрастырмай, ауын жоқтап тұрған дүниеқоңызды сүйменмен 
салып өтеді.

«ҚАН МЕН ТЕР» ШЫҒАРМАСЫ



◼ Екінші кітаптың сюжеті мен композициясы бас кейіпкер характерінің осы 
ерекшеліктерінен туындайды. Сюжет əлеуметтік дауылдың қарсаңындағы ісініп-
қабына бастаған теңіздей теңселген ахуалды бейнелеу барысында шиыршық атады. 
Бұрынғы самарқау ырғағынан жаңылған кейіпте. Композиция сюжеттің сабақтас 
оқиғаларынан құралады. 

◼ Əлдебір үлкен оқиға аяқтала бере, ширыққан сюжет суреті публицистика əуеніне 
ауысады. Суреттелген оқиғаларды тың ойлармен түйіндейді. Эпикалық сюжеттің ішкі 
драмалық, күрделі-психологиялық сипаты өзгеріп, ақырында талдама-жинақтаушылық 
реңк алады. Мюлгаузенмен төбелестен кейін ауылға оралған Еламан бастапқы кезде 
тағы да бұрынғысындай іштен тынып жүрген.

◼ Тағы да оқиға ағысында жаңқадай қалқитын тəрізді. Шалқардан əкелген мылтықты 
жолшыбай бір ескі жұртқа тығып кеткен. Балықшылар арасынан тыныш тірлік 
іздейтіндей. Қайын атасы Сүйеудің үйіндегі баласын қолына алады. Бірақ бұлайша 
жеке басының қамын күйттеумен жүруі ұзаққа бармайды. Өмір еркіне қоймай иіріміне 
тартады. Амалсыз білегін сыбануға мəжбүр. 

◼ Халқының қолындағы қаһарлы қару. Білек күші жағынан ғана емес, ақылы да пəрменді 
құралға айналған.

«ҚАН МЕН ТЕР» ШЫҒАРМАСЫ



◼ Нұрпейісов романы ұлттық характердің тұтас сілемін жасауымен құнды. 1916-1918 
жылдардағы халық қозғалысын əлеуметтік-психологиялық тəсілмен суреттейтін, 
өрістетілген ішкі монологке құрылған бұл роман нағыз замана эпосы. Кезінде «Қан мен 
тер» романы жанрын эпопея жанрына қарсы қоюшылар табылды. «Ішкі драматизм сыртқы 
қабыршақты бұзып, мəн-мағынаға бойлатады». Сондықтан бұл таза роман (роман чистых 
кровей») делінді.

◼ Роман эпос, оның түрлері фольклорды да, лириканы да, тіпті сүреңсіз хабар, хроника, 
цифрларды да бойына сыйыстырып, жарасым таптырып, тамаша көркем поэзия болып 
шығатыны жайындағы ежелгі қағида еске алынды. «Қан мен терде» эпостың көп қасиеті 
табылатыны дəлелденді. Эпосты романға етене жақындататын шешуші белгі – кең 
құлаштылығы. Халық өмірі өзенінің табанындағы ағыс, жылғаларды көрсететіндігі. Ұлттық 
һəм адамзаттық проблемаларға шығатын шалқар шығарма екендігі. Тəңірбергеннің ішкі 
монологінде мынадай бір пікір бар. Əбден əлі құрып, ойы сан саққа жүгіретін Тəңірберген 
бір уақ көк аспанға көз тастайды.

◼ Адамзат һəм табиғат, қоршаған орта. 

«ҚАН МЕН ТЕР» ШЫҒАРМАСЫ


